
Belaunaldiak Uztartu: belaunaldi arteko balio  
eta konpetentzia partekatuak 
Ezagutzaren belaunaldien arteko transferentziari buruzko proiektua; bere helburua da  proiektu esperimental 
bat diseinatu eta praktikan jartzea belaunaldien arteko balioen eta konpetentzien mapak identifikatzeko 
(esperientzia-konpetentziak – arrakastak eta porrotak –), 55 urtetik gorako pertsonek ematen dituzten 
konpetentzia helduen eta gaur egun kultura eta merkataritza sektoreetan lan egiten duten pertsonen edo 
etorkizunean sektore horietan parte hartuko duten pertsonen konpetentzia profesionalen arteko kontrastetik 
abiatuta (gaur egun prestakuntza jasotzen ari dira). Hori guztia ibilbide profesionalen/bizitza profesionaleko 
historien esperientzia-azterketa baten bidez egingo da, euskal gizarte osoarentzat balioan jartzea sustatuko 
duten ekimenak proposatzeko.

Manuel Olano 
Proiektu-arduraduna. CIDEC – Berrikuntza eta 
Gizarte Garapena

“Funtsezkotzat jotzen dugu proposatzen 
diren ekimenetan belaunaldi gazteenak, 
bitarteko belaunaldiak eta erakundeko 
belaunaldi zaharrenak parte hartzea.”

Nola sortu zen Belaunaldiak uztartu proiektuaren ideia?
Proiektua Eusko Jaurlaritzako Hezkuntza, Hizkuntza Politika eta Kultura Sailak lagundutako 
etengabeko ikaskuntzako jardueren barruan kokatzen da. Esparru horretan, interesgarritzat jo 
genuen balioei eta konpetentziei buruz ikertzea belaunaldien arteko ikuspegitik, belaunaldi-
talde bakoitzak zer ekarpen egiten duen aztertuz eta kolektibo bakoitzaren konpetentzien 
arteko desberdintasunak identifikatuz. Esperimentazioa belaunaldi desberdinetako pertsonekin 
egin genuen, bi lan-eremutan: kulturan eta merkataritzan. Horrela, belaunaldien arteko 
ezagutza transferitzeko metodologiak aztertu ahal izan genituen, baita horiek beste 
sektore eta jarduera produktibo eta irabazi-asmorik gabekoetara transferitu ahal izateko 
metodologiak ere, eta ondorio interesgarriak atera genituen jakintza-arlo honetan.

Zein izan ziren eman zenituzten lehen urratsak? Nola jarri zineten harremanetan 
zuen laguntzaileekin, parte-hartzaileekin, nola lortu zenuten finantzaketa, 
baliabideak…?
Lehenengo urratsa proiektua Eusko Jaurlaritzako Hezkuntza, Hizkuntza Politika eta Kultura 
Sailari aurkeztea izan zen, beharrezko finantzaketa lortzeko, etengabeko ikaskuntzaren 
arloko ikerketetarako berariazko diru-laguntza lerro baten bidez.

Ondoren, proiektua garatzen hasi ginen, aldez aurreko diseinuan eta plangintzan oinarrituta: 
proiektuaren aginte-koadroa egituratu eta esku-hartzeei hasiera emateko behar diren 
tresnak prestatu; proposatutako jardueretan metodologia aplikatu ahal izateko lan-materialak 
sortu (hurbilketa-protokoloak, lan-gidoiak, etab.); sortzen ziren edukien pantaila eta 
ahots gisa balioko zuen espazio birtual bat sortu; informazioa eta ezagutza biltzeko 
diseinatutako lanerako tresnak eta teknikak praktikan jarri.

Lankidetzarako eta harremanetarako, kolaboratzaile-sare zabala dugu (erakunde publiko 
eta pribatuak, adituak…), bai eta gure ibilbide profesionalean eraiki ditugun kontaktuen 
datu-baseak ere. Funtsezko tresna da.

Proiektuaren zein fasetan aurkitu zenituzten zailtasun handienak: plangintzan, 
esperientziaren hedapenean edo ebaluazioan? Eta zeintzuk izan ziren puntu 
kritiko horiek?

Zailtasunak izan genituen maila operatiboan, laborategietan profil oso zehatzak dituzten 
pertsonek parte har dezaten lortzeko orduan, beren agendak koadratzeko. Hori puntu 
kritikoa izan ohi da, ordu eta leku jakin batean beren profilaren arabera edo esperientziari 
egin diezaioketen ekarpenaren arabera aukeratutako pertsonak bildu behar dituzunean.

Zein izan dira esperientziaren emaitzak eta eraginak? Zer ikasi duzue?

Proiektuak bi sektoreetako profesionalen trebetasunak, balioak eta jarrerak biltzeko aukera 
eman digu: merkataritza eta kultura. Helburua kontzeptu horiek kokatzeko mapa bat egitea 
izan da, belaunaldien arabera bereizita. Helburua da pertsona baten bizitza profesionaleko 
etapa bakoitzean kokatzea parte-hartzaileek jarduera horietan bidea irekitzeko izan dituzten 
balioak eta jarrerak.

Zehazki, lau lanbide-estadio identifikatu dira. Pertsona bakoitzari galdetu zaio zer balio 
dituen/izan dituen estadio horretan, eta zer ekarpen egiten duen pertsona bakoitzak bere 
lan-esperientziaren arabera, sektorean parte hartu duen urteen ondorioz. Pertsona guztiek 
4 estadio profesionalei erantzun diete, nahiz eta berarenak ez izan. Lau faseak hauek 
dira: gazteak, lan-esperientzia duten pertsonak, pertsona ekintzaileak, seniorrak.

Zer aholku emango zenieke belaunaldien arteko esperientzia bat abian jarri nahi 
duten pertsonei edo erakundeei?

Normalean, belaunaldi arteko transferentziaz hitz egiten denean, batez ere adinekoen 
eta gazteenen parte-hartzea sartzen da. Hala ere, gure kasuan, ezagutza partekatzea 
nahi genuen, eta, horretarako, funtsezkotzat jotzen dugu proposatzen diren ekimenetan 
belaunaldi gazteenak, tarteko belaunaldiak eta erakundeko belaunaldi zaharrenak parte 
hartzea.

